
Nd. 458. Frumvarp til laga [189. mál]
um sjóð til stuðnings íþrótta samskiptum íslendinga við erlendar þjóðir.

Flm.: Ingvar Gislason.

1. gr.
Stofna skal opinberan sjóð, er veiti sérsamböndum innan íþróttasambands ís-

lands styrki vegna undirbúnings og þátttöku landsliða í heimsmeistarakeppni, Ev-
rópukeppni og Norðurlandakeppni.

Nú leyfir fjárhagur sjóðsins, að önnur íþróttasamskipti njóti sams konar stuðn-
ings, og er sjóðsstjórn þá heimilt að veita fé til þeirra.

2. gr.
Stofnframlag til sjóðsins skal vera tveggja milljón króna fjárveiting af ríkis-

fé á árinu 1971. Heimilt skal ríkisstjórninni að leggja fram stofnféð að nokkru eða
öllu leyti þegar í stað. Stjórn sjóðsins er heimilt að ákveða, að stofnframlagið
skuli ætíð standa inni Í sjóðnum sem óskertur höfuðstóll, en vöxtum af því má
ráðstafa í samræmi við markmið sjóðsins.

3. gr.
Tekjur sjóðsins eru:

1. Árlegt framlag ríkissjóðs, er eigi sé minna en ein milljón króna, frá og með
árinu 1972.

2. Frjáls framlög annarra aðila, svo sem einstaklinga, félaga eða fyrirtækja.
3. Vaxtatekjur, sbr. 2. gr.

4. gr.
Nú leggur einstaklingur, félag eða fyrirtæki fram fé í sjóðinn, og er framlagið

þá frádráttarbært við álagningu tekjuskatts og útsvars, enda fari framlagið ekki yfir
60 þús. kr.

5. gr.
Menntamálaráðherra fer með málefni sjóðsins.
Stjórn sjóðsins skipa þrír menn: ráðuneytisstjórinn í menntamálaráðuneytinu,

sem er formaður, forseti íþróttasambands íslands og formaður fjárveitinganefndar
Alþingis.

Stjórnin setur sér starfsreglur í samráði við menntamálaráðherra.

6. gr.
Lög þessi öðlast þegar gildi.

Greinargerð.
Með frumvarpi þessu er lagt til, að stofnaður verði sérstakur sjóður til stuðn-

ings íþróttasamskiptum ÍSlendinga við erlendar þjóðir. Nánar tiltekið er um að ræða
stuðning við þátttöku Islenzkra landsliðssveita í hinum ýmsu íþróttagreinum i heims-
meistarakeppni, Evrópukeppni og Norðurlandakeppni. ÞÓ skal sjóðsstjórninni heim-
ilt að veita fé til annarra íþróttasamskipta, ef fjárhagur sjóðsins leyfir. Sjóðnum
er því almennt ekki ætlað a:/5styrkja allar utanfarir íþróttamanna, heldur fyrst og
fremst þær, sem farnar eru á vegum sérsambanda íþróttasambands íslands til þátt-
töku í hinum stærstu og mikilsverðustu íþróttamótum, sem sérsamböndin eiga að-
ild að.

í frumvarpinu er gert ráð fyrir, að gjafir eða frjáls framlög til sjóðsins séu und-
anþegin skatti. Má ætla, að slíkt ákvæði yrði ýmsum hvatning til þess að leggja sjóðn-
um fé, enda ekki fordæmalaust, að framlög til menningar- og líknarstarfsemi séu
frádráttarbær við skattaálagningu. Að öðru leyti er gert ráð fyrir, að aðaltekjur sjóðs-
ins verði árlegt ríkisframlag, eigi minna en ein milljón króna.

Ekki þarf að hafa mörg orð um nauðsyn þess, að stofnaður verði sérstakur
sjóður til stuðnings þátttöku íslendinga í ýmsum stærstu íþróttamótum á erlendum
vettvangi. Sérsambönd 1. S. 1. eiga við mikla fjárhagsörðugleika að etja. Nýjasta
og gleggsta dæmið um það efni er að finna hjá Handknattleikssambandi íslands.
Kom fjárskortur íþróttahreyfingarinnar berlega í ljós, þegar Íslendingar sendu
landslið sitt í handknattleik til heimsmeistarakeppni í Frakklandi nú nýverið. Lá
við borð, að sú för færist fyrir vegna fjárhagsörðugleika. Situr Handknattleikssam-
bandið uppi með stóran skuldabagga vegna þátttöku í mótinu. - Erfiðleikar sér-
sambandanna jukust mjög við síðustu gengisbreytingar. en með þeim stórhækkuðu
flugfargjöld, sem eru einn fyrirferðarmesti kostnaðarliðurinn í samskiptum við
erlendar þjóðir á íþróttasviðinu. Er ekki nema sanngjarnt, að komið verði til móts
við íþróttahreyfinguna, svo að eðlileg íþróttasamskipti haldist og vaxi fremur en
hitt. Ef engar breytingar verða gerðar frá ríkjandi ástandi, er mikil hætta á, að til
muna dragi úr íþróttasamskiptum við erlendar þjóðir, jafnvel að þau leggist að
mestu niður.


